
1.
Опис на состојбите во областа и дефинирање на проблемот

1.1
Опис на состојбите 
Согласно Законот за продажба на земјоделското земјиште во државна сопственост (“Службен весник на Република Македонија“ бр. 87/13, 106/13 и 137/13), предмет на продажба може да биде слободно земјоделско земјиште во државна сосптвеност согласно Годишна програма за продажба на земјоделското земјиште во државна сопственост. При тоа предмет на продажба може да биде и земјоделско земјиште во државна сопственост дадено под закуп доколку закупецот достави иницијатива за ставање на предметното земјоделско земјиште на продажба. Продажбата на земјоделското земјиште во државна сопственост се спроведува по пат на електронско јавно наддавање при што највисоката доставена понуда преставува продажната цена на земјоделското земјиште. Воедно во наведената постапка доколку предмет на продажба преставува земјоделско земјиште во државна сопственост под закуп закупецот има право на првенство на купување доколку ја прифати највисоката доставена понуда. Во овој закон нема предвидено одредба со која се предвидува прибележување на договорот за продажба на земјоделското земјиште во државна сопственост во јавната книга на недвижности.
1.2
Причини за проблемите кои се предмет на разгледување 
Заради овозможување договорот за продажба склучен помеѓу министерот за земјоделство, шумарство и водостопанство и избраниот понудувач да биде предмет на прибележување во јавната книга на недвижности како и од причина усогласување на законот согласно Законот за катастар на недвижности со кој се предвидува електронско поврзување на институциите со Агенцијата за катастар на недвижности и доставување на пријава за запишување по електронски пат.
2. 
Цели на предлог регулативата
Основните цели на овој предлог на Закон е овозможување правен основ за електронско поврзување на Министерството за земјоделство, шумарство и водостопанство со Агенцијата за катастар на недвижности, а со самото тоа по електронски пат доставување на пријави за запишување во катастарот на недвижностите.
3.
Можни решенија (опции)

3.1
Опис на решението „не прави ништо“  
Доколку не се донесе Законот за дополнување на Законот за продажба на земјоделското земјиште во државна сопственост нема да има правен основ за електронско поврзување со Агенцијата за катастар на недвижност и доставување на пријави за прибележување по електронски пат.
3.2
Опис на можните решенија (опции) за решавање на проблемот
Со предложените законски решенија ќе се овозможи електронско поврзување на Министерството за земјоделство, шумарство и водостопанство со Агенцијата за катастар на недвижности.
4. Проценка на влијанијата на регулативата

Можни позитивни и негативни влијанија од секоја од опциите:
4.1 Економски влијанија 
Со предложените законски решенија се овозможува побрз и поефикасен начин на комуникација помеѓу Министерството и Агенцијата за катастар на недвижности, како и прибележувањата на исправите во јавната книга на недвижности.
4.2 Фискални влијанија 
Со донесување на законот ќе нема фискални импликации по однос на Буџетот на Република Македонија.
4.3 Социјални влијанија 
Со предложените решенија се овозможува правна сигурност на купувачот на земјоделското земјиште во државна сопственост дека договорот за продажба ќе биде прибележан во катастарот на недвижности.
4.4
Влијанија врз животната средина 

Предложените решенија немаат директни влијанија врз животната средина.
4.5
Административни влијанија и трошоци – 
а) трошоци за спроведување 
Нема трошоци за спроведување на предлогот на закон.
б)трошоци за почитување на регулативата 
Нема трошоци за почитување на регулативата.
5.
Консултации

5.1
Засегнати страни и начин на вклучување

-Министерство за финансии, писмен допис за барање на мислење, потпишан од Министерот за земјоделство, шумарство и водостопанство.
-Секретаријат за законодавство, писмен допис за барање на мислење потпишан од Министерот за земјоделство, шумарство и водостопанство.

-Министерство за правда, писмен допис за барање на мислење потпишан од 
-Агенција за катастар на недвижности, писмен допис за барање на мислење, потпишан од Министерот за земјоделство, шумарство и водостопанство.
5.2
Преглед на добиените и вградените мислења 
5.3
Мислењата кои не биле земени предвид и зошто
Не постојат мислења кои не биле земени предвид.
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Со донесување на законот ќе се овозможи електронско поврзување на министерството со Агенцијата за катастар на недвижности и доставување на исправи по електронски пат заради нивно прибележување во јавната книга на недвижности.
Не постои негативно влијание можните решенија (опции).
6.2
Ризици во спроведувањето и примената на секое од можните решенија (опции)
Непостојат ризици кои се однесуваат на предложените изменувања и дополнувања на Законот за продажба на земјоделското земјиште во државна сопственост.
6.3
Препорачано решение со образложение

Со донесување на овој Закон за дополнување на Законот за продажба на земјоделското земјиште во државна сопственост се нудат решенија со кои се овозможува електронско поврзување на министерството со Агенцијата за катастар на недвижности како и правен основ за доставување на исправи по електронски пат заради нивно прибележување во јавната книга на недвижности.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема ваква потреба.

7.2
Потребни подзаконски акти и рок за нивно донесување

Нема ваква потреба
7.3
Органи на државната управа, државни органи и други органи надлежни за спроведување
- Министерството за земјоделство, шумарство и водостопанство;     

- Агенцијата за катастар на недвижности;
7.4
Активности за обезбедување на ефикасно спроведување на предлогот на закон

Ќе бидат спроведувани тековни активности.
8.
Следење и евалуација

8.1 
Начин на следење на спроведувањето 
- Министерството за земјоделство, шумарство и водостопанство преку сопствената евиденција подготвува годишна информација за на Влада која ќе биде вклучена во процесот на следење; 
8.2
Евалуација на ефектите од предлогот на закон и рокови 
Со подготовка на годишните информации до Влада на Република Македонија и годишно известувањеќе се врши евалуација на ефектите од предлогот на Закон.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: ____.2015 година                                                                                    ..................................................






                                           потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____.2015 година                                                                                             ...........................................
потпис на министерот 
1

